
క్వాడ్ ఫ్లాగ్ షిప్ వ్యాక్సిన్ భాగస్వామ్యం కింద కోవిడ్ 

వ్యాక్సిన్ ల మొట్టమొదటి డెలివరీ 2022 ఏప్రిల్ 12న కంబోడియాలో 

జరిగింది. కంబోడియాలో భారతీయ రాయబారి Ms. దేవయాని ఖోబ్రగాడే, 
ఆస్ట్రేలియా, జపాన్ మరియు యూఎస్ఏలకు చెందిన రాయబార కార్యాలయాల 

ప్రతినిధులతో కలిసి నమ్ పెన్ లోని పీస్ ప్యాలెస్ లో కంబోడియా ప్రధాన 

మంత్రి గౌరవనీయ శ్రీ హున్ సేన్ కు 3,25,000 డోసుల మేడిన్  ఇండియా 

కోవిషీల్డ్ వ్యాక్సిన్ ల కన్ సైన్ మెంట్ ను సంయుక్తంగా అందజేశారు. 
క్వాడ్ వ్యాక్సిన్ చొరవ కింద ఇండో-పసిఫిక్ కు 5,00,000 డోసుల కోవిడ్ 

వ్యాక్సిన్ లను విరాళంగా అందించాలన్న ప్రధాన మంత్రి శ్రీ నరేంద్ర 

మోదీ యొక్క నిబద్ధతలో భాగంగా ఈ వ్యాక్సిన్ లను భారత్ బహుమానంగా 

ఇచ్చింది. 
 
క్వాడ్ నాయకులు 2021 మార్చి 12న జరిపిన తమ మొదటి సదస్సులో ఈ క్వాడ్ 

వ్యాక్సిన్ భాగస్వామ్యాన్ని ప్రకటించారు. వ్యాక్సిన్ ల తయారీని 

విస్తరించడం అలాగే వ్యాక్సినేషన్ తో ఇండో-పసిఫిక్ ప్రాంతంలోని 

దేశాలకు సహాయం అందించడం ద్వారా సురక్షితమైన మరియు సమర్థవంతమైన 

వ్యాక్సిన్ లను ప్రపంచానికి అందుబాటులో ఉంచేలా చూడటానికి క్వాడ్ 

యొక్క ఉమ్మడి సామర్థ్యాన్ని వినియోగించుకోవాలనేది దీని లక్ష్యం. 
ఈ చొరవ కింద ప్రపంచవ్యాప్తంగా 120 కోట్ల డోసులకు పైగా కోవిడ్ 

వ్యాక్సిన్ లను అందించేందుకు క్వాడ్ దేశాలు అంగీకరించాయి. 
 
కంబోడియాకు క్వాడ్ దేశాలు ఇప్పటివరకు సమిష్టిగా 50 లక్షల డోసుల 

కోవిడ్ వ్యాక్సిన్ లను ద్వైపాక్షికంగా మరియు కోవ్యాక్స్ ద్వారా 

అందించాయి. వ్యాక్సిన్ లను సక్రమంగా టీకాలు వేసేవిధంగా 

చేయబడ్డాయని నిర్ధారించుకోవడానికి క్వాడ్ దేశాలు ఆయా చిట్టచివరి 

ప్రాంతాల వరకు చేరవేసేవిధంగా సహయాన్ని కూడా అందించాయి. 
ఆస్ట్రేలియా మరియు జపాన్ కోల్డ్ స్టోరేజీ సామాగ్రి, ఫ్రీజర్లు 



మరియు ఉష్టోగ్రత మానిటర్లతో పాటు ఆరోగ్య సంరక్షణ సిబ్బందికి 

భద్రతా సామాగ్రిని కూడా అందించాయి. నిఘా మరియు కాంటాక్ట్ 

ట్రాకింగ్, కేసుల దర్యాప్తు, ఆరోగ్య సంరక్షణ సిబ్బందికి శిక్షణ 

మరియు డేటా నిర్వహణ విషయంలో సహాయాన్ని యూఎస్ అందించింది. 
 
భారత్ ద్వారా క్వాడ్ నుండి వ్యాక్సిన్ లను అందుకోవడం అలాగే 

కంబోడియాకు క్వాడ్ యొక్క సమిష్టి సహకారం పట్ల కంబోడియా 

ప్రభుత్వం ప్రశంసలను తెలియజేసింది. మహమ్మారిని ఎదుర్కొనేందుకు 

సాధ్యమైనంత మేరకు అన్నివిధాలుగా సహాయ సహకారాలను అందించే 

విషయంలో తమ ఆకాంక్ష గురించి కంబోడియాకు క్వాడ్ దేశాలు 

భరోసానిచ్చాయి. 
 
న్యూఢిల్లీ 
ఏప్రిల్ 12, 2022 
 
 
 
 
 
DISCLAIMER: This is an approximate translation. The original is available in English on MEA’s website 

and may be referred to as the official press release. 

 


